Nûçeyên Hackney Homes: Mijdar 2008

2000 kirêdar Malên Minasib hildibijêrin
Meha çûyî ji du hezaran bêtir niştecîh hatin Town Hall ku biryarê bidin ku malên li Hackney wê wek beşeke bernameya Malên Minasib çawa bên nûjenkirin.
Pênc pêşkêşvanên alavên metbaxê û du lixwegirên serşokan wê rojê berhem û xizmet raber dikirin. Niştecîhan derfet dîtin ku bi wan re bipeyivin, berhemên li pêşangehê test bikin û biryarê bidin ku kîjanan hilbijêrin.

Xanim Barkey ku li Stoke Newington rûdine, tev li çalakîyê bû, ji ber ku di çend salên bê de karên Malên Minasib wê li mala wê bên kirin.

Ji ber ku mala wê ji sî salan kevntir e, ji bo bicîhanîna standardên hikûmetê ku bike ku li mala wê tesîsên maqûl ên (nûjen) modern hebin û rewşa tamîran baş be, divê kar lê bên kirin. Ev tê wateya metbaxeke nûjen bi desgeh, destşok û dolabên nuh û kuvet, destşok û tûwaleta serşokan bên guherandin. 

Xanim Barkey wisa digot, “Ev pir balkêş e. Ramanek hêja ye ku meriv bikanibe mînakên unîtên metbaxan ên cuda bibîne û wan li gel kalîteyê li gora xuyabûn û hiskirinê jî bide ber hev.”
Hackney Homes nuha li benda fona Hikûmetê ye ku karên bo metbax û serşokan ji Nîsana 2009an û pey ve bidomîne. Nuha em nikanin misoger bibêjin ku kîjan malan ê tev li bernameyê bibin, ji ber ku divê em li benda wê biryarê bimînin ku fon ê ji bo Şaredarîyê were veqetandin an na. Em hêvî dikin ku piştî teftîşa Hackney Homes a ji alîyê Komîsyona Kontrolê ve di mehên pêşî yên 2009an de biryarek bê dayin.
Ji bo bêtir agahîya li ser Malên Minasib, hun dikanin biçin www.hackneyhomes.org.uk û lînka ji bo Malên Minasib bitikînin. 
NÛÇE BI KURTÎ
14 Mijdar roja dawî ji bo Xelatên Niştecîhan ên 2008an e
Di hejmara 25an a meha çûyî ya Nûçeyên Hackney Homes de, we forma namzedîyê (navandinê) sitend, hun dikanin niştecîhekî ciwan, komeke niştecîhan ji bo Xelata Niştecîhên çalak nîşan bidin.

We navê namzedê xwe şandiye?

Me ji seranserê navçeyê hejmarek namzed sitendine û hinek ji wan bi rastî jî wek namzedên bi îlham xuya dikin. Ji roja dawî re çend roj mane, vê derfetê bikar bînin û li taxa xwe lehengekî negotî raber bikin. Hun dikanin xwe jî kesekî ji Komela Kirêdar û Niştecîhan (KNN) a xwe jî wek namzed nîşan bidin. Hêsan e.

Ji bo bêtir agahîyê, biçin www.hackneyhomes.org.uk
Kirêdara Hackney Homes mehekê kirê nade
Mehekê seranser BÊPERE. Tenê ji bo ku hun kirêya xwe bi dîrekt debît didin? 

Na, ne xapînokî bû, pereyê xelatê ji bo hemû kirêdarên ku yan kirêya xwe bi dîrekt debît didan yan jî havînî xwe qeyd kiribûn derbas dibû.

Bêtirî 180 kirêdaran havînî xwe qeyd kirin, anku me nuha 2800 kirêdar hene ku bi bi dîrekt debît didin. Serketîyeke bi siûd, Xanim Britta Kronsbein-Nwanyanwu xwe qeyd kir, bi korfelaqî hat hilbijartin û qezenc kir.

Hun dixwazin xwe qeyd bikin ku kirêya xwe bi dîrekt debît bidin? Telefon bikin bo Tîma Kirê li 020 8356 2162 an jî ji webîsteya Hackney Homes formekê daxînin www.hackneyhomes.org.uk
Polîsê Metropolîtan hejmareke nuh a ne-acil da destpêkirin
Xizmeta Polîsê Metropolîtan (MPS) hejmareke telefonê ya nuh da destpêkirin ku ji bo hemû rewşên ne-acil bê bikaranîn. Hejmara nuh - 0300 123 1212 - divê dema ku pêwîstîya we ji bo tiştekî ne acil bi MPS hebe bê bikaranîn.
Di rewşeke acil de, divê hun her tim 999 bizîvirînin. Rewşeke acil ew e ku sûcek diqewime, kesekî ku gumanbarê sûcekî ye li nêzîk e, an jî kesek birîndar e, gef lê tê xwarin an di xeterê de ye.
Guhertinên li destûrên parkê li sîteyan
Ji kerema xwe bizanibin ku xwedîyên kartên şîn ên seqetan ji bo ku bikanibin li sîteyan park bikin, divê destûreke salane yan a mêvanan hebe. Heke hun xwedîyê karteke şîn bin, an jî ya mêvanên we hebe û ku hun tenê karta şîn raber bikin, ceza parkê yê bê dayin. 
Heke xwedîyên karta şîn bixwazin li cîhên parkê yên ji bo seqetan li sîteyan park bikin, divê ew him destûreke muteber û him jî karta şîn an jî karta refakatê raber bikin.   

Çi ji bo we girîng e?
Hackney Homes xizmetên ji bo kirêdaran bi gavên mezin çêtir dike, lêkolîneke vê nêzîkê ya MORI xuya dike ku ji 2006an û vir de, jêxweşbûna giştî ya xizmetan %9 zêde bûye.

Lêkolîn di navbera Tebax û Cotmeha 2008an de hat pêkanîn û li ser gelek mijaran jêxweşbûn test kir ku di nav de ev hebûn: xanî û tax, têkilî bi xwedîyê xanî re, tamîr û lênêrîn, û şêla antîsosyal.

Heft ji deh bersîvdaran (%68) ji xizmeta giştî ya Hackney Homes xweş in. Bêtirî nîvê kirêdaran ji derfetên tevlêbûnê xweş in.

Pêşanîyên sereke yên kirêdaran tamîr û lênêrîn û kalîteya giştî ya malê ye. Ji 2006an û vir de jêxweşbûna tamîran ji %8 zêde bûye, piranîya bersîvdaran (%70) ji awayê mijûlbûna bi tamîran xweş in. Çenekî kêmî ji çaran yekê bersîvdaran (%23) xuya kirin ku awayê pêmijûlbûna tamîran ne bi dilê wan bûye. 
Bêtirî du ji sêyê kirêdaran (69%) taxa xwe wek cîhekî têrkir ê lêmayinê dibînin. Sê mijarên herî sereke yên taxê ev in: avêtî û çop (79%), dengzarîya cîranan (69%) û zarok/ciwanên acizkar (68%).

Nisbeteke balkêş a kirêdaran (%70) dibêjin ku em wan baş agahdar dikin, %83ê kirêdaran nameyan tercîh dikin – lê belê kirêdarên 16-34 salî e-mail tercîh dikin.

Li gora 2006an, bêtir kirêdar ji derfetên tevlêbûnê û birêvebirî û biryardayinê xweş in (54%). Kêmî 1 ji pêncê bersîvdaran di 12 mehên çûyî de şêlên antîsosyal rapor kirine. Dema ku şêlên antîsosyal rapor kirine, hema hema nîvê wan (49%) bi hêsanî xwe gîhandine karmendan, %55 ji me re gotine ku karmendan alîkarî kirine û %43ê bersîvdaran xuya kirine ku karmendan kanîbûn bi problemê mijûl bibûna.

Serokê Hackney Homes, Rupert Tyson wisa digot: “Zêdebûna jêxweşbûna kirêdaran me kêfxweş dike. Ev pîvaneke kanîna me ye ku bi pirsgirêkan mijûl bibin û yekser wan çareser bikin.” Wî wisa didomand: “Hîna gelek çêtirkirinên ku em bikin hene, bi taybetî ji bo şêlên antîsosyal û em ê bi niştecîhan re xebatê bikin ku bicîh bikin ku li ser van mijaran tê rawestan.”

Hackney Homes li teknolojîyê razandinê dike 

ku tamîran zûtir bike
Sîstemeke nuh a otomat ji bo bilezkirina hemû pêvajoya tamîran ji alîyê Hackney Homes ve tê destpêkirin. Ev hêza kar a sîstema bernamekirina otomat ku jê re OptiTime tê gotin wê hemû pêvajoya tamîran çêtir bike û wek beşeke projeyeke berfirehtir a bi navê Projeya Mikemel tê domandin, ku ji bo bi rêzdarî herikandina xizmetên me yên mişterî û alîkarîya Hackney Homes a bersîvkirina pêwîstîyên niştecîhên me teknolojîyê bikar tîne.

Bi sîstema nuh, hemû kar ê li komputerekê bên hilanîn û randevû û rêgeh ê bi awayekî elektronîk ji karmendan re bên şandin. Her ku agahî bê sitendin, ew ê bê nûjenkirin û demên kar li gora wê bên sazkirin, da ku wek mînak, heke karmendek di karê xwe de bi derengî bikeve, karên wî yê bi awayekî otomatîk ji karmendekî alternatîv re bên veqetandin. 

Steve O’Brien, tesîsvanek e ku ev 29 sal in li Hackney kar dike, vê sîstema nuh bikar tîne û wisa dibêje: “Ev sîstema nuh a OptiTime ramaneke hêja ye, hun tekst dikin û dibêjin ku we kar qedandiye û yekser karekî din ji we re tê şandin. Ew dibe alîkar ku pêvajo bê lezandin û tê wê wateyê ku em dikanin karan zûtir bikin. Ew wisa lê zêde dike: “Bê guman, wek her tiştekî nuh, her tim hin pirsgirêkên nedîtî dertên, lê belê dema ku ev dest pê dike û dixebite, qet şika min tuneye ku ev sîstem ê pir zêde bikêrî mişterîyên me were.”

Steve vê nêzîkê bi sîstema nuh ji bo niştecîhekî Rowley Gardens kuvetek saz kir. Wê wisa digot: “Xizmet bi rastî bi dilê min bû; ew dostane û kibar bû û kar zûka qedand. Wê wisa lê zêde dikir: “Bi dîtina min, ev sîstema nuh a elektronîk dikane di her tiştî de tenê baş be, heke ew alîkarîya karmendan bike ku karên xwe zûtir biqedînin.”

Lêkolîna vê nêzîkê ya MORI xuya kir ku % 84ê kirêdaran gotine ku ji wan re tamîrek pêk hatiye, helwesta karkeran baş bûye û hemû alîyên tamîrên xwe baş bi nisbet kirine, tu alîyên wan kêmî bêtirî %75an nebûye. 

Bob Phillips serokê bersîvdayina tamîran li Hackney Homes wisa dibêje: “Em hêvî dikin ku bi bikaranîna OptiTime, em dikanin nisbeta jêxweşbûna tamîran hîn jî çêtir bikin – ew ê pir bi kêrî wan kirêdarên me were ku nuha dikanin dema ku telefon dikin ku doza tamîrekê bikin, randevûyeke belêkirî hilbijêrin û qebûl bikin. Potansîyela vê yekê heye ku em bikanibin bicîh bikin ku herkes serketî be, tamîr zûtir û di demên ji bo kirêdarê me musaît de bên kirin. Ew wisa lê zêde dike: “Ew xuya dike ku em ji bo têrkirina hêvîyên kirêdarên xwe bêtir bi aqil dixebitin û pere li gora nirxa wî serf dikin.”
Tamîrên herêmên hevpar: Rastî
Hackney Homes tîmên pispor hene ku li herêmên hevpar karên reaktîv pêk bînin. Kirêdar û xwedî-lease bihayê vî karî didin û li hemberî wê em wek bersîva raporên niştecîhan, tamîr û nuhkirinan pêk tînin û li mal, blok û sîteyan karên çêtirkirinê dikin. 

Di nav van karan de lênêrîn û/an çêtirkirina sîte û blokê, ronîkirin, asansor, sîstemên kamerayên CCTV; derîyên ewlehîyê û sîstemên têketina derî; sîstemên şurikan û kalîteya avê, her weha xizmetên germkirina navendî ya malê û ava germ hene.

Tamîrên piçûk ê ji alîyê tîma bersîvdara tamîran ve bên kirin û hemû karên mezin ê ji bo beşa Lênêrîna Plankirî ya Hackney Homes bên sewkkirin; ew ê li gora çalakîyên din ên plankirî demê ji wan re veqetînin ku ji bo niştecîhan acizî û nerehetî herî kêm be.

Ji bo raporkirina tamîrên hundir an herêmên hevpar telefon bikin bo Navenda Têkilîyê ya Tamîran li 020 8356 3691. Demên vekirî: Duşem - Înî, 8.00 - 19.00 û Şemî 9.00-13.00. Lê belê, hun her weha dikanin bi vê hejmarê her rojeke heftê 24 seetan tamîreke acil jî rapor bikin.

Awayên din ên raporkirina tamîrekê:

· Email RepairsRcc@hackneyhomes.org.uk - ji kerema xwe nav, navnîşan û hejmara têkilîya telefonê û agahîya spesîfîk a li ser tamîrê bidin.
· Tamîrên xwe li ser Înternetê li vir rapor bikin www.hackneyhomes.org.uk - hema têkevinê û lînka ji bo li ser xetê raporkirina tamîrekê bitikînin.

· Li sîteya xwe tev li kombûneke agahîya Tamîrên Xanî bibin. Ji bo hemû agahîya li ser kombûnên agahîyê, biçin webîsteyê an jî telefon bikin bo 020 8356 3691. 

£5.000 li benda we ye!

Hun komeke piçûk a civakî yan Komeleke Kirêdar Û Niştecîhan a li Hackney in ku hatina we ya averaj salê kêmî £20.000an e? Pîroz be! Hun dikanin ji bo Granteke Bingehê ya heta £5.000an ji Şaredarîya Hackney ji bo xizmeta Dilxwazan (HCVS) serî lê bidin.
Sê salên bê vekirî ye;Grantên Bingehê ji bo projeyên ku bikêrî civakê tên fonan pêşkêş dike; wek komputer û pêweng (alav), kirê yan li sîteya we pêkanîna çalakîyan.  
Ji bo agahîya li ser serîlêdanê, telefon bikin bo Elizabeth Adebola li 020 7923 1962 an jî li vir binêrin www.hcvs.org.uk û ‘Funding and Commissioning’ bitikînin.

Teftîş
Hackney Homes ê vê mehê ji alîyê Komîsyona Kontrolê ve bê teftîşkirin. Di 17 – 28ê Mijdarê de mifetîş ê li vir bin. Hackney Homes armanc dike ku encama teftîşê bibe du stêrk, anku foneke zêdekirî ya £225m bê sitendin, da ku ji bo hemû malan bê bikaranîn ku wan bigihînin standarda hikûmetê ya Malên Minasib. 

Di dema teftîşê de, mifetîş ê karmend û niştecîhên Hackney Homes bibînin ku kalîteya xizmetên xanî binirxînin û ku potansîyel heye ku ji bo niştecîhan çêtirkirina xizmetan bidome yan na.

Teftîşa 2008an ê derfeteke mezin be ku Hackney çêtir bike û bi alîkarîya we, em bawer dikin ku em dikanin guhertinekê pêk bînin. 

Heke pirsên we hebin, email bişînin HousingEditor@hackneyhomes.org.uk an jî telefon bikin 020 8356 2752 / 3835. Ji bo bêtir agahîyê, biçin www.hackneyhomes.org.uk
Di dema krîza kredîyan de, ji dayina kirêya xwe nemînin
We dizanî ku çend awayên dayina kirê, bihayên garajan û bihayên xizmetê hene? 
Awayê herî zû û herî ewle dayina bi Dîrekt Debît e. Hun her weha dikanin kirêya xwe li ser Înternetê, li Niqta Dayinê (Pay Point) û bi postê bidin. Awayê herî kêm-mesref bi karta kredîyê dayin e.

Lê belê, di demên mesrefên mecbûrî û neplankirî de, dibe ku bikaranîna karta kredîyê hêsan xuya bike, da ku ji bo derbaskirina bahoza diravîn alîkarîya me bike. Berî ku hun dest bi serfkirina bi vî awayî bikin du caran bifikirin, ji ber ku dahfikên veşartî hene. Her tim ji xwe bipirsin: Bi rastî ji min re pêwîst e û ez bi rastî dikanim ji bin derkevim?' 

Dibe ku kartên kredîyê û yên dikanan hêsankar bin, lê belê ew gelek caran ne çavkanîya herî erzan a fînansê ne. Dema ku hun kredîya xwe ji karteke bê faîz derbasî yeka din dikin, hay ji xwe hebin: ji bo ku bi kêrî we were, divê hun bi rastî jî hakimê mijarên xwe yên fînansê bin û gelek caran roja dawî ne tenê tê jibîrkirin, lê faîz jî wê gavê bi nisbetên yekcar zêde tê hesabkirin - carinan bihayekî birêvebirîyê jî tê sitendin. Lewra nivîsên bi tîpên piçûk bixwînin.

Heke pêwîstîya we bi bikaranîna kartên we hebe, awayekî nedayina faîzê ew e ku hun meha dû wê di demê de wê miqdarê bidin. Lê belê baldar bin, dayina mînîmûm dikane bibe sedema nedayin an jibîrkirina dayinan û bi lez ketina nav krîza deynan. 

Heke nedayin an dayina mînîmûm awayê we yê mijûlbûna bi deynan be, an jî hun ji kartekê distînin û bo karteke din didin, wê gavê divê hun nuha li ser bikaranîna şêwirdarîya deyn bifikirin, berî ku ji kontrolê derkeve. 

Şêwirdarîya bêpere, alînegir
Li Hackney hejmarek çavkanîyên şêwirdarîya deynan a bêpere heye ku Buroya Şêwirdarîya Hevwelatîyan jî di nav de ye: 236 - 238 Mare Street, London E8 1HE. Xeta wan a şêwirdarîyê rojên Sêşem û Çarşemê seet di navbera 13.00-15.00an de vekirî ye û hejmara ofîsa wan a gelemperî ev e: 020 8525 6350.

Dikana The Rights (maf) li 296 Bethnal Green Road li ser mafên alîkarîyên sosyalê û pere/deynan şêwirdarî û alîkarîyê pêşkêş dike. Xizmeteke şêwirdarîya bi telefonê pêşkêş dike, ji Duşemê heta Pêncşemê di 10.00-12.00an de. 
Alîkarîya dayina kirêya we
Car caran her kes ji alîyê fînansê de dikeve nav dijwarîyan, lewra heke ji bo dayina kirêya we ji we re alîkarî pêwîst be, bi me re bipeyivin. Cîhê yekem ê çûyinê Ofîsa Taxa we ye, li wir kesek ê bikanibe hinek şêwirdarî ji we re pêşkêş bike.

 Dixwazin mala xwe ya şaredarîyê bikirin?

Tîma Mafê Kirînê ya Hackney Homes li vir e ku ji destpêkê ve alîkarîya we bike. Em dikanin şêwirdarî û alîkarîyê bikin; ji gava yekem û pey ve ku hun bihayê xanîyê xwe hîn dibin û karmendekî dilsoz ê rastî û reqeman, û mesref û berpirsîyên xwedîtîya malê ji we re îzeh bike.

Bidestxistina bêtir alîkarîyê
Em israr dikin ku hun li hemberî wan fîrmayan bi îhtîyat bin, ku dibe ku bi we re têkilî çêbikin an jî belavokan di derîyê we re bavêjin û pêşniyar bikin ku di pêvajoya Mafê Kirînê de “alîkarîya we bikin”. Hinek ji van fîrmayan sextekar in û her çiqas îdia bikin ku alîkarîya we dikin jî, dikanin we bişêlînin.

Heke fîrmayên wanî nêzîkî we bibin, ji kerema xwe wê ji me re rapor bikin û em ê lêpirsînên pêwîst pêk bînin.

Ji kerema xwe not bikin ku xizmetên me bêpere ne, lê belê hinek ji van fîrmayan ê muhtemelen bihayekî ji we bistînin.

Heke ji we re şêwirdarîya serbixwe pêwîst be, hun dikanin bi Buroya Şêwirdarîya Hevwelatî ya li Hackney re têkilî çêbikin.

Bi me re têkilî çêbikin
Bi Tîma Mafê Kirînê re têkilî çêbikin li 298 Mare Street.  

Tel: 020-8356-2232 or 2028

Email: rtb@hackneyhomes.org.uk
Hun her weha dikanin li rûpelên Mafê Kirînê yê websîteyê jî binêrin, li wir hun dikanin agahî û broşurên bi zimanên cîhêreng û formeke serîlêdanê daxînin. Versîyonên tîpên gir an CD ên broşuran jî peyde dibin.

Werin serdana me li 298 Mare Street – li kêleka Barclays Bank – em ji Duşemê heta Înê seet di navbera 9.00 û 17.00an de vekirî ne. Heke hun nikanibin bi hêsanî werin ofîsa me, em dikanin serdaneke malê saz bikin.

Xizmeta nuh a ser Înternetê ji bo lênêrîna bihayên xizmetê
Hun dixwazin li ser Înternetê dema ku websîteya Hackney Homes pêşçav dikin li dokumentên bihayê xizmetê binêrin, an jî kîjan dokumentên ku dixwazin li gora rehetîya xwe daxînin? Nuha heke navnîşana we ya email û têketina înternetê hebe, hun dikanin. 

Wekî din tenê pêwîstîya we yê bi şîfreyekê (password) hebe. Hun dikanin şîfreyê yekser ji Xizmetên Xwedî-lease û Mafê Kirînê bidest bixin. Piştî ku we şîfreya xwe sitend û ku hun hejmara hesabê xwe yê bihayê xizmetê zanîbû, hun ê bikanibin ji van her sê dokumentan yekê yan hemûyan bi rêya înternetê bixwazin: 

· Ji hev deranîna Bihayê Xizmetê ji bo Tamîran
· Rapora Hesabê Bihayê Xizmetê
· Demnameya Hesabê Bihayê Xizmetê (ku xizmetên ku ji blok/sîteya we re tên kirin û beşdarîya we lîst dike)
Heke navnîşaneke we ya email an têketina înternetê tunebe, hun dîsa jî dikanin bi telefonê 020 83562100 an e-mail service.charges@hackneyhomes.org.uk bixwazin û em ê kopîyeke dokumentên ku hun dixwazin bi postê bişînin.

Berî ku şîfreyekê bidin we, em ê nasnameya we belê bikin, da ku bicîh bikin ku hun xwedîyê rastî yê agahîya ku hun dixwazin bidest bixin in.
 

Em ê we teşwîk bikin ku vê xizmeta nuh bikar bînin û şûnve agahîyê bidin ku ji bo we çiqasî kêrhatî ye û ku hun dixwazin wekî din çi çêtirkirinan bibînin.

Sipas
Sipas ji bo hemû xwedî-lease û xwedî-milkên ku tev li Roja Şêwirdarîya Karên Sereke û Roja Şêwirdarîyê Diravîn bûn. Heke we formên nirxandinê tije nekiribin, em dixwazin nêrînên we bibihîzin. 
Li gel tîma Xizmetên Mişterî têkilî çêbikin ku kopîyeke forma nirxandinê bistînin: 020 8356 2100.  
 
We belavokên guherandî yên agahîyê dîtine?

Heke hun vê nêzîkê çûbin yek ji Ofîsên Taxê, we yê belavokên guherandî yên agahîyê dîtibin. Di her belavokekê de em nêzîkbûna xwe ya pêşkêşkirina xizmetê û her weha standardên xizmetê yên spesîfîk ku bi qada xizmetê re têkildar e îzeh dikin. 

Hun dikanin ji Ofîsa Hackney Homes belavokekê bistînin, an jî hun dikanin ji websîteya Hackney Homes daxînin.

